
ҚАЗАҚ ҚОҒАМЫНДАҒЫ БИЛЕР ИНСТИТУТЫНЫҢ ГЕНЕЗИСІ МЕН ТАРИХИ ЭВОЛЮЦИЯСЫ

   "Би" сөзінің этимологиясы жайлы қазіргі күні бірауызды келісіліп-пішілген тұжырымды пікір жоқ. Бұл мәселеге алғаш көңіл аударған Ш. Уәлиханов "би" сөзінің түбірін көне түркінің "бек" және "бей" сөздеріне тіреп, оның негізгі мағынасы "сотты" білдіретінін атап көрсеткен-ді [1.87 ].Мүнан кейінгі уақытта А. Леонтьев "6и" сөзін "билеу" етістігінен туындата келіп, оның "басқарушы" мағынасында қолданылғанын айтса.В.В.Бартольд "би" төркіні" "бек" лауазымының нұсқасы, осман түркілерінде бұл термин "бем" формасында қолданылып, біріншіден, қара халықтан да, билеуші әулеттен де бөлек тұрған "шонжарларды", екіншіден, тайпа немесе рудың жетекшісі ретінде князьды, үшіншіден сөздің кең мағынасында кез келген "басқарушыны" білдіреді дейді .В.Бартольд тәрізді В. Радлов та "би" сөзінің үш түрлі мағынасын келтірген болатын: "би" - князь, патша (царь), қожайын (господин); "би" - сот (судья); "би" -дана, шешен. Кеңес дәуірінде жарык, көрген кейбір сөздіктерде "би" ұғымы осы В. Радловқа негізделе отырып "билеуші, қожайын, көсем, князь   мағнасында түсіндіріледі [15.30].Кұрбанғали Халид "£ы — бектен, бек — бүюктен" қысқарған атаулар. "Бүюк — үлкен, зор" мағынасында айтылған" дейді120. Кейінгі зерттеушілер арасында мұндай тұжырымды О. Сүлейменов қайталайды[4,54 ].
  Аталмыш терминнің шығу төркініне байланысты С. Аманжолов айрықша көзқарас ұстанады. Оның ойынша, "берік" (мысалы, "ақылға берік" мағынасында айтылатын) сөзінен "бек" ("бек мықты"),  ал одан "би" сөзі туындайды. Ендеше, "бек" сөзі - белгілі, танымал, бекзат ұғымын, ал "би" - сот, судья, билеуші ұғымын білдіретінін айтса,Казіргі ғалым-зерттеушілердің басым көпшілігі Ш. Уәлиханов пен А. Леонтьевтің тұжырымын қолдайды. Мәселен, "XV— XVIII ғасырлардағы қазақ хандықтарының тарихына қатысты "материалдардың" авторлары академик В. В. Бартольдты қайталап, "бек", "би" сөздерінің "рубасы" мағынасын білдіретінін және осы мағынада ол арабтың "әмір", сол сияқты монғолдың "ноян" сөздерінің синонимі болып табылатынын айтса [14,103] , Т. Сұлтанов келтірілген пікірге қоса, "би" сөзінің ежелгі түркінің "бек" сөзінен бас алатынын және бұл орайда терминнің XV ғасырға дейінгі деректерден мүлдем ұшыраспайтындығын айтады [5,351]. "Қадырғали би Касымұлы және оның жылнамалар жинағы" атты құнды зерттеу еңбегінің авторлары Р.Сыздықова мен М. Қойгелдиев "би" сөзін "бек" сөзінің бір нұсқасы ретінде қарастыра келіп, "бек" - ханнан кейінгі билеушінің титулы", ал "би" вариантымен ру-тайпаның басшысын, билеушісін немесе билеуші топтың өкілін атаған   деп жазады. [6,68].
   Қарастырылып өткен ғылыми болжамдардың,айналып келгенде,бір ғана пікір төңірегінде тоқайласып жатқанын байқау қиын емес. "Би" сөзі ежелгі түркінің "бек" сөзінен бас алады да, негізінен "басқару", "билеу" ,"билік ету" ұғымдарын білдіреді. Олай болса, "би" сөзінің пайда болу уақыты да ежелгі туркі заманына тірелетіні даусыз. Десек те, "терминдерге" (шендер мен әскер түрлерінің атаулары, топонимдер мен этнонимдерге т. б.) келетін болсақ, егер тарихшының өзі, әр түрлі жеке сөздердің этимологиясына емес, оқиғалар комплексіне сүйене отырып, мәселені өзі шешіп алмаса, бұл сөздердің мәнісін ашу ісінде... ешкім көмек бере алмайды, өйткені әлгі оқиғалар шоғырын сипаттау үстінде осынау қиын сөздер әр түрлі үйлесімде кездесіп отырады ғой.Шын мәнінде де, V-VII ғасырларға жататын көне түркі жазбаларынан  "6и"  сөзі  ұшыраспағанымен,   "бек"  сөзі  жиі кездеседі. Мәселен, "Күлтегін" ескерткішінің кіші жазуында түркі қағанының оңындағы -"шад апат бектер", солындағы "тарқандар, бұйрық бектер" жайлы айтылатыны бар[3,91 ]. Бұл жерде "бек" сөзінің мағынасы қағаннан кейінгі лауазымды білдіріп тұрғаны айқын. Алайда, ежелгі түркі қоғамының әлеуметтік жүйесінде қаған (хан) әулетіне жататын ақсүйек ябіулар, шадтар, тарқандар және бұйрықтармен қатар қара халықтан шыңңан бектердіц болға-ны да әбден дәлелденген нәрсе. А.Бернштамның көрсетуінше: "түркі қағаны қалыптасып келе жатқан жаңа таптың -бектердіц мүддесін қорғаушы". Соңғыларының бір бөлігінің сот билігін атқарушылар мен салық жинаушылар ретінде хан әулетіне тікелей қатысы бар" [8.114, ]. Ал бектердің екінші бөлігі болса, ол негізінен қара халык, -"будынмен" байланысты. Ал енді, XI ғасырдың туындысы болып табылатын Махмуд Қашқаридің "Диуани лұғат ат-түрк", ягни "Түркі тілдерінің сөздігі" кітабындағы "бек" сөзінің мағынасы да белгілі бір лауазым иесін білдіретіні шек келтірмейді. Мысалы: "Күнде сызат жоқ, бекте қайту жоқ", "Батырмен ұрыспа, бектермен тұрыспа" [9,101].  және тағы сол сияқты. VII—IX ғасырлар туындысы болып есептелетін "Оғыз-нама" жырында" Оғыз қаған бектері мен ел-жүртына қарап:
Мен сендерге болдым қаган!
 Алалық жай, тагы қадам! 
Тамга бізге болсын бүйан 
Көк бөрі болсын ұран" —дейтіні бар.
   О. Сүлейменов "Игорь полкі туралы жырдағы" Святославтың Игорьді үш рет "буим" деп атағанын, жырда "буим" сөзінің көп кездестіріліп және "буй" түбірінің, жырдың аудармашылары айтқандай буйный", яғни "ашушаң", "қатыгез" мағынасында емес, "атағы биік", "атақты" мағынасында қолданылатындығын дәлелдейді [4,58]. Оғыз қағанның жоғарыда келтірілген сөзіндегі "бүйан" сөзі көне түркі тілінде "ізгілікті" мағынасын білдіретіндіктен, V—XII ғасырлар аралығын қамтитын түркі кезеңінде "бек" сөзі тек қана лауазым иелерін ғана емес, сонымен қатар рулар мен тайпалардың бетке ұстар игі-жақсыларын білдірген болар деп ойлаймыз. Жалпы, түркі тілдерінде "бек" ұғымы "игі-жақсы" мағынасында осы күнге дейін қолданылады: "бек жігіт", "бек көркем" және т. с. с, ал әйелдерге қатысты "бегім" ұғымы жағымды кейіпте кеңінен айтылатыны белгілі: "бегім сүлу", "бегім айдай" т. б.ұғымда болуы мүмкін.
    Л.Гумилев ежелгі түркі қоғамының әлеуметтік құрылымын қарастыру барысында бектерді қара халықты билеуге қойылған ел басқарушылары ретінде сипаттайды. Мұның дәлелі ретінде көне түркі жазуларындағы "бектер" мен "будын", яғни қара халықтың үнемі қосақтала аталуы және будынның қатардағы жауынгерлерді, ал бектердің көбінесе әскербасылар санын құрайтындығы көлденең тартылады [7,17]. Шындығында да, ежелгі түркілер дәуірі мен ІХ—ХІІ ғасырлардағы Оғыз мемлекеті, Қарлұқ мемлекеті, Тұргеш қағандығы, Қарахан мемлекеті тәрізді саяси бірлестіктердің әлеуметтік құрылымынан дәстүрлі түрде орын алған бектер, ақсүйектік және мұрагерлік заңына негізделген қағандық институтына қарағанда, әлеуметтік топтардың төменгі жіктеріне біршама жаңын, халықтың қайнаған ортасынан шығып, табиғи дарынының арқасында абырой - беделге ие болған ру - тайпа жетекшілерінен құралған деуге толық негіз бар.Ал, отандық тарихшы, ежелгі сақ қоғамы тарихының білгірі К.А.Акышев скиф, савромат және сақ мәдениетіндегі ортақтық пен ішкі және сыртқы факторлар нәтижесіндегі тарихи біртектілікті айта келіп, скиф мәдениетінің шеңбері тек Скифияның ғана емес, сонымен қатар Батыс Қазақстан мең Тобыл өзенінің оңтүстігіне қарай созылатын сақтар аумағын да толығымен қамтитындығын атап айтатынын есте ұстар болсақ [15,32 ], скифтер мен сақтардың әлеуметтік құрылымындағы ұқсастықтарда белгілі бір заңдылық  барын байқау әсте қиын емес.
Қазақ тарихындағы билер институты есімінің белгілі алғашқы өкілі - Майқы би. Ол - Шыңғыс ханның замандасы әрі оны "ақ киізге отырғызып, хан көтерген" 12 бидің төбе биі [12, 79]. Халық жадында Майқы би тек қана сот үкім - кесімдеріне байланысты билік айтып қана қоймай, сонымен бірге үлкенді - кішілі саяси мәселелерді түйіндеп, шешім шығара білген қоғамдық қайраткер есебінде сақталған. "Түгел сөздіқ түбі бір, түп атасы - Майқы би" деген мәтел осының дәлелі. Билер институтының сол тұстың өзінде - ақ тек қана әлеуметтік немесе құқықтық қана емес, сонымен қатар саяси рөл атқарғанын Майқы бидің "хан атаулының қазығы, қара бұқараның азығы" аталуынан да аңғаруға болады [12. 82].Майқы бидің Шыңғыс ханның жақын серігі әрі ақылгөйі болғандығын,  Ш. Уәлихановта  растай түседі [11,.6].
   XIII—XIV ғасырлар аралығындағы монғол үстемдігі тұсында бек, би институттары қатаң әскери - әкімшілік жүйеге сүйенген әлеуметтік құрылым тасасында қалып, қоғам өміріндегі өзінің дәстүрлі үлес -салмағын біршама жоғалтып алды. Кезінде қатардағы ру - тайпалардың арасынан шығып, халық алдындағы беделі арқылы қағанға да қарсы шығудан қаймықпаған жекелеген қайраткерлердің көмегімен "ақ киізге көтеріліп, хан сайланған" Шыңғыс хан келе - келе өзі "найзаның ұшы, білектің күшімен" құрған алып империяның түбіне жететін осы ру - тайпа басшылары тарапынан төңер қатер болатынын жақсы түсінсе керек. Монғол империясының әлеуметтік - қоғамдық өмірі оның, жүздік, мыңдық және түмендік қатаң сатылы әскери жүйеге негізделуінің бір сыры осында еді. Ендеше, Шыңғыс ханның көзі тірісінде де, кейінгі Алтын Орда тұсында да сонау ұлы Түркі қағанаты мен одан кейінгі саяси бірлестіктердің барлығына бірдей тән халық жиналыстары, құрылтайлар, билер кеңестері тәрізді демократиялық институттардың маңызы күрт кеміп, оның есесіне хан тұқымы мен ақсүйек төрелердің жеке билігі тым бөлеқ алып кеткені кездейсоқ емес-ті. Мәселен, Шыңғыс хан сайланған 1206 жыл мен оның үшінші ұлы Үгедей хан көтерілген 1229 жылдар аралығында құрылтай бар болғаны бір - ақ, мәрте - 1235 жылы шақырылып, онда да Шыңғыс ханның немересі Батудың Батысқа жорық жасау мәселесін ғана шешкені мәлім.
  Алтын Орданың қоғамдық - саяси және әлеуметтік құрылымы Шыңғыс әулетінен тараған хандардың шексіз билігімен сипатталады. Тарихи деректер бұл түста "хандардың таң қаларлықтай билікке ие болғаны" туралы бірауыздан қайталайды. Мысалы, 1245-1247 жылдар аралығында қазіргі Казақстан, Орта Азия және Монғолия жерлеріне саяхат жасаған П. Карпини былай деп жазады: "Император же этих татар имеет изумительную власть над всеми - никто не смеет пребывать в какой - нибудь стране, если где император не укажет ему. Сам же он указывает, где пробывать вождям, вожди же указывают места тысячникам, тысячники сотникам, сотники же десятникам. Сверх того, во всем том, что он предписывает во всякое время, во всяком месте, по отношению ли к войне, или к смерти,  или к жизни, они повинуются без всякого противоречия деп жазған болатын [17,229].Хан билігінің мұндай шексіздігіне Шыңғыс ханның заңдар жинағы "Ұлы жасақ" елеулі ықпал еткені айқын. Мәселен, "Жасақтық" бір бабы ру - тайпа басшыларының ең беделді дегенінің өзі, кінәлі болған жағдайда, ханның жазалау үшін жұмсаған қарапайым қызметшісінің өзіне сөзсіз бағынуы тиіс екендігін қаулы етсе, келесі бір бабы монғолдарға бағынышты рулар мен тайпалардьң жетекшілерінің қандай да бір лауазым иеленуше тыйым салады.
Көріп отырғанымыздай, көшпелі тұрмыс - тіршілік үрдісіне сүйенген қоғам жағдайындағы билер институты дегеніміздің өзі, ең алдымен, мұрагерлік заңына негізделген дәстүрлі бекзаттық билік - хандық институтына қарағанда, халықтың қайнаған ортасының өзі тарихи қалыптастырып шығарған демократияльң билік тұтқасы. Өзінің XVIII ғ. дәстүрлі Қазақ қоғамына тән классикалық үлгісіне дейін билер институты бірнеше сатыдан өтті:
 - қазіргі  Қазақстан аумағында қалыптасқан көшпелі қоғамдардың ерте кезеңіндегі ақсақалдар кеңесі ру-тайпалық қүрылымның өзін -өзі басқару тәрізді қоғамдық тетігі ретінде бек, би институтарының пайда болуының негізгі алғышарты болып табылды;
 - ерте орта ғасырларда бек, яки билер институты ру-тайпалардың бетке ұстар игі-жақсыларынан құралып, бекзаттық қаған билігі жүйесінде халық тарапынан өкілдік етуші әлеуметтік тетік рөлін атқарды. Бұл тұста бек, яки билер институтының аражігі әлеуметтік өмірдің жоғарғы сатысында тұрғандардан да, төменгі сатысында орналасқандарынан да нақты ажырамаған;
- орта ғасырлардағы көшпелі қоғамдар үшін билер институты - бекзаттық хан билігінің халық тарапынан қолдау көруін қамтамасыз етуші саяси тетік. Алайда бүл дәуірде билер институты хандық институтынан іргесі ажыраса да, бұқара халықтан әлі нақты бөліне қоймағанды, сондықтан да сөз болып отырған кез де  би институты "батыр", "яуярау" институттарымен тығыз астасып жатыр;
— кейінгі орта ғасырлар үшін хандық институтына да тәуелсіз, халықтық қалық топтарына да дербес билер институты тән. Бүл тұстағы билер институтынық тарихи қызметі — бір жағынан, ру-тайпалық қарым-қатынастарды реттеп отырушы әлеуметтік тетік, екінші жағынан, аристократиялық хан билігі мен демократиялық халыө билігін текдестіріп отырушы саяси тетік.

